
Зыгъэхьэзырар
ЖЬЭКIЭМЫХЪУ 

Маринэщ.

гъуазджэхэмкIэ щIыхь зиIэ 
и лэжьакIуэ», «КъБР-м 
щIыхь зиIэ и егъэджакIуэ» 
цIэ лъапIэхэр ягъэуващ.

1942 гъэм СССР-м и Со-
вет Нэхъыщхьэм и Прези-
диумым унафэ къыдигъэ-
кIащ Хэку зауэ орденым и 
япэ, етIуанэ нагъыщэхэр 
къэщ тэным теухуауэ.

Урысей пащтыхь, Рюри-
ковичхэ ящыщу иужьрейуэ 
а къулыкъум пэрыта Фе-
дор Езанэр къызэралъхурэ 
илъэс 463-рэ ирокъу.

Франджы тхакIуэ цIэ-
рыIуэ Оноре де Бальзак 
къызэралъхурэ илъэс 221-
рэ ирокъу.

Совет кхъухьлъатэзехуэ, 
Совет Союзым и ЛIыхъужь 
Маресьев Алексей къызэ-
ралъхурэ илъэси 104-рэ 
ирокъу.

Тхыдэ щIэныгъэхэм я 
доктор, профессор, УФ-м 
щIэныгъэмкIэ щIыхь зиIэ и 
лэжьакIуэ Гугу Рашад къы-
зэралъхурэ илъэс 93-рэ 
ирокъу.

Физико-математикэ щIэ-
ны гъэхэм я доктор, КъБ-
КъУ-м и профессору щыта, 
КъБР-м щIэныгъэхэмкIэ 
щIыхь зиIэ и лэжьакIуэ 
Жьэ кIэмыхъу Мусэбий 
къызэралъхурэ илъэс 85-
рэ ирокъу.

УсакIуэ, тхакIуэ, КъБР-м 
щэнхабзэмкIэ щIыхь зиIэ и 
лэжьакIуэ Хьэх Сэфарбий 
и ныбжьыр илъэс 82-рэ 
ирокъу.

Урысей эстрадэм и ар-
тист цIэрыIуэ, УФ-м и цIы-
хубэ артист Карцев Роман 
къызэралъхурэ илъэс 81-рэ 
ирокъу.

Адыгэ Республикэм и са-
нитар дохутыр нэхъыщхьэ, 
медицинэ щIэныгъэхэм я 
доктор, АКъУ-м и профес-
сор, ЩIДАА-м и академик 
АкIырэ Аслъэн и ныбжьыр 
илъэс 72-рэ ирокъу.

Къэбэрдей-Балъкъэр ра-
диом и адыгэбзэ редак -
цэм и редактор нэхъыщхьэ, 
 КъБР-м щIыхь зиIэ и жур-
налист Тэтрокъуэ Ас те-
мыр и ныбжьыр илъэс 65-
рэ ирокъу.

Урысей актёр, продюсер, 
УФ-м и цIыхубэ артист 
 Гуськов Алексей и ныб-
жьыр илъэс 62-рэ ирокъу.

«Черкес хэку» газетым 
жэуап зыхь и секретарь, 
КъШР-м щIыхь зиIэ и жур-
налист Абидокъуэ Луса нэ 
къыщалъхуа махуэщ.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм гра-
дус 23 - 25-рэ, жэщым гра-
дус 14 - 16 щыхъунущ.

Мардэ  зимыIэ  щыIэкъым.
Лъэпкъ Iущыгъэ:

Нобэрэ
пщэдейрэ

ковэ Майе къызэралъхурэ 
илъэс 88-рэ ирокъу.

Италием щыщ актёр, ки-
норежиссёр цIэрыIуэ Пла-
чидэ Микеле и ныбжьыр 
илъэс 74-рэ ирокъу.

КъБКъУ-р къэзыуха, 
Хьэрып къэралхэм я лигэм 
и секретарь нэхъыщхьэм и 
къуэдзэ, Иорданием щэн-
хабзэмкIэ и министру щыта 
Нэгуэр Нанси къыщалъхуа 
махуэщ.

Къэрал къулыкъущIэ, 
Санкт-Петербург къалэм и 
губернаторым и къалэнхэр 
пIалъэкIэ зыгъэзащIэ Бег-
лов Александр и ныбжьыр 
илъэс 64-рэ ирокъу.

«Спартак-Налшык» топ-
джэгу гупым и тренер нэ-
хъыщхьэу щыта, КъБР-м 
физкультурэмрэ спортым-
кIэ щIыхь зиIэ и лэжьакIуэ 
Биджий Хьэсэнбий и ныб-
жьыр илъэс 54-рэ ирокъу.

Уругвайм щыщ актрисэ, 
уэрэджыIакIуэ цIэрыIуэ 
Орейрэ Наталье и ныб-
жьыр илъэс 43-рэ ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм гра-
дус 20 - 23-рэ, жэщым гра-
дус 11 - 13 щыхъунущ.

Накъыгъэм и 20,
бэрэжьей

Метрологием и дуней-
псо махуэщ

Бжьэхэм я дунейпсо ма-
хуэщ

Фэбжь зыгъуэтам еIэзэ 
дохутырым и дунейпсо 
махуэщ

СПИД узыфэм илIыкIа-
хэм я фэеплъ махуэщ

Индыл псым и махуэщ. 
Индыл (Волгэ) Урысейм и 
мызакъуэу, Европэми щы-
нэхъ псышхуэхэм ящыщщ 
- абы и кIыхьагъыр кило-
метри 3,7-рэ мэхъу.

1570 гъэм Антверпен (Бе-
льгие) дунейм щыяпэу щы-
традзащ географие атлас.

1873 гъэм США-м щыщ 
Страус Леви ищIащ джин-
сым къыхэщIыкIа гъуэн-
шэдж. А щыгъыныгъуэр 
ящыщщ иджыпсту дунейм 
бжьыпэр щызыIыгъхэм.

1875 гъэм Париж къыща-
щтащ метр, литр, кило-
грамм пщалъэхэр.

1887 гъэм урысей пащ-
тыхь Александр Ещанэр 
яукIыну зэрыхэтам щхьэкIэ 
щхьэпылъэ ящIащ Ленин 
Владимир и къуэш Ульянов 
Александррэ абы щIы гъуа-
хэм ящыщу цIыхуи плI рэ.

1902 гъэм Кубэм и кон-
ституцэмрэ ар Испанием и 
бжьым зэрыщIэмытыжым 
теухуа дэфтэрымрэ къащ-
тащ.

1939 гъэм «КъБР-м и 
цIыхубэ артист», «КъБР-м 

Накъыгъэм и 19,
гъубж

Пионерием и махуэщ. 
1922 гъэм СССР-м пионер 
зэгухьэныгъэр къыщы зэ-
рагъэпэщащ

Тэтэрстан Республикэм 
и Печатым и махуэщ

Тыркум щагъэлъапIэ 
щIа лэгъуалэмрэ спор-
тымрэ я махуэр

Къыргъызым щагъэ-
лъа пIэ Анэм и махуэр

1649 гъэм Инджылызыр 
Республикэ хъуащ.

1712 гъэм Пётр Езанэм и 
унафэкIэ Урысейм и къа-
лащхьэу Москва и пIэкIэ 
Санкт-Петербург ягъэу-
ващ. 

1728 гъэм Пётр ЕтIуанэм 
унафэ къыдигъэкIащ Уры-
сейм и къалащхьэр Санкт-
Петербург къихыжауэ Мос-
ква къэхьыжыным теу-
хуауэ.

1802 гъэм Франджым и 
пащтыхь Наполеон и жэр-
дэмкIэ къэралым и дамы-
гъэ нэхъ лъапIэ дыдэр - 
ПщIэ лъагэ зиIэ легионым 
и орденыр - къащтащ. Хэку 
зауэшхуэм и лъэхъэнэм 
къигъэлъэгъуа зэфIэкI 
къы зэрымыкIуэм папщIэ 
ар къыхуагъэфэщат ди 
лъэпкъэгъу бзылъхугъэ ха-
хуэ Хьэгъундокъуэ Елмэс-
хъан.

1906 гъэм къыдэкIащ 
«Урысей империем и къэ-
рал закон нэхъыщхьэхэр».

1922 гъэм СССР-м пио-
нер зэгухьэныгъэр къы щы-
зэрагъэпэщащ. Комсомо-
лым и урысейпсо конфе-
ренцым а махуэм къыща-
щтауэ щытащ «Пионер 
отрядхэр дэнэ щIыпIи къы-
щызэгъэпэщыным теу-
хуауэ» унафэр.

1943 гъэм СССР-м Зы-
хъумэжыныгъэмкIэ и къэ-
рал комитетым Бахъсэн 
ГЭС-р зэфIэгъэувэжыным 
теухуа унафэ къищтащ.

1985 гъэм Налшык къы-
щызэIуахащ Сабий твор-
чествэм и унэр.

1989 гъэм накъыгъэм и 
19 - 21-хэм къэралым щыя-
пэу Москва щекIуэкIащ 
«СССР-м щынэхъ дахэ 
пщащэ-89» зэпеуэр. 

1991 гъэм Налшык къы-
щызэIуахащ Къэбэрдей 
лъэпкъым и япэ Кон-
грессыр. Абы и япэ прези-
денту хахащ Къалмыкъ 
Юрий Хьэмзэт и къуэр.

Тырку Республикэм и япэ 
президенту щыта Ататюрк 
Кемаль къызэралъхурэ 
илъэси 139-рэ ирокъу.

Вьетнамым и унафэщIу 
илъэс 18-кIэ щыта Хо Ши 
Мин къызэралъхурэ илъэ-
си 130-рэ ирокъу. 

Совет актрисэ, РСФСР-м 
и цIыхубэ артисткэ Булга-

Къэбэрдей-Балъкъэр радиокомитетым и унафэщIу, 
КъБР-м щэнхабзэмкIэ и министру, КъБКъУ-м и тхыдэ-
филологие факультетым и декану щыта Къардэн Башир 
Мэхьмуд и къуэр псэуащ и псалъэмрэ Iуэхумрэ, и му-
радымрэ Iэужьхэмрэ зэтехуэу. Сыт хуэдэ IэнатIэ пэрыта-
ми, зыхущIэкъур гупыр зэгурыгъэIуэнырт, лэжьыгъэр 
зыхуей хуэзэу къызэгъэпэщынырт икIи ар абы фIы 
дыдэу къехъулIэрт.

ХЭКУ зауэшхуэм лIыгъэ щызэрихьэу хэта, фэбжьышхуэ 
иIэу абы къикIыжа Къардэныр лъэпкъым хуэфащэу, 
щIэныгъэм и лэжьакIуэ емызэшыжу щытащ. Башир хуэ-
мыарэзы къэгъуэтыгъуейщ, сыту жыпIэмэ, цIыхур зэхи-
щIыкIырт, дэтхэнэми и пIэ иувэфырт, зэрыхузэфIэкIкIэ 
дэIэпыкъурт, гумызагъэт икIи ткIийт.

Къардэн Башир и гъащIэмрэ и гуащIэмрэ теухуауэ и 
ныбжьэгъухэм я тхыгъэ гукъэкIыжхэр ди газетым и 
къыдэкIыгъуэ гъунэгъухэм язым тетынущ. 

ИСТЭПАН Залинэ. 

«Фэеплъым и гъуэгу» Iуэхум хыхьэу, Къэбэр-
дей-Балъкъэрым и Пощтым къыIэрыхьащ Хэку за-
уэшхуэм хэтахэм я сурэти 100-м нэблагъэ. 

АХЭР къыхахын щIадзауэ щытащ мазае мазэм. Сурэт-
хэмрэ абыхэм ит ветеранхэм ятеухуа тхыгъэхэмрэ сай-
тым къралъхьэн щхьэкIэ ягъэхьащ Iуэхум теухуауэ 
къызэрагъэпэща урысейпсо базэм. 

Сурэтхэм я нэхъыбэр къыхахащ Налшык, Май къа-
лэхэм я пощт къудамэхэм. 

Фигу къэдгъэкIыжынщи, Хэку зауэшхуэм и илъэсхэм 
пощтым и лэжьакIуэхэм хэлъхьэныгъэшхуэ хуащIащ Те-
кIуэныгъэм. Сыт хуэдэ гугъуехь пымылъми, абыхэм зэ-
пащIэрт зауэлIхэмрэ я благъэ-Iыхьлыхэмрэ. 1941 гъэм 
къыщыщIэдзауэ 1945 гъэ пщIондэ пощт лэжьакIуэхэм 
 къаIэрыхьат икIи зэбграгъэкIат письмо меларди 10-м 
 щIигъурэ посылкэ мелуан 23-м нэблагъэрэ. 

ЩIэблэхэр зэпыщIэныр, ди япэ итахэм я лIыхъужьы-
гъэр цIыхум ящымыгъэгъупщэныр и къалэн нэхъыщ-
хьэхэм ящыщу къелъытэ Урысейм и Пощтым.

Къэбэрдей-Балъкъэрым и пощтым 
и пресс-IуэхущIапIэ.

ЩэхуакIуэхэм я хуитыныгъэхэр хъу-
мэнымрэ цIыхум псэукIэ тэмэм къыхузэ-
гъэпэщынымкIэ Федеральнэ IуэхущIа-
пIэм и къудамэу Къэбэрдей-Балъкъэр 
Рес публикэм щыIэм и унафэщIым - 
Къэбэрдей-Балъкъэр Республикэм и са-
нитар дохутыр нэхъыщхьэм 2020 гъэм 
накъыгъэм и 13-м къыхилъхьа чэнджэщ 
№07-00-01/09-4841-2020-р и лъабжьэу 
унафэ сощI: 

1. «Къэбэрдей-Балъкъэр Республикэм 
и щIыналъэм щIэуэ къежьа коронавирус 
уз зэрыцIалэр (2019-nCoV) къыщымыгъэ-
хъуным нэгъэсауэ хуэхьэзыру щытыным-
кIэ хабзэр щыгъэувыным икIи абы земы-
гъэубгъунымкIэ зи чэзу Iуэхухэр лэ жьы-
ным теухуауэ» Къэбэрдей-Балъкъэр Рес-
публикэм и Iэтащхьэм 2020 гъэм 
гъат хэпэм и 18-м къыдигъэкIа Указ 
№19-УГ-м мы къыкIэлъыкIуэ зэхъуэ кIы-
ныгъэхэр хэлъхьэн:

а) 2.2 пунктым:
ещанэ абзацым щIыгъун мыпхуэдэ 

псалъэухар: «.Мы мардэхэр яхуэгъэза-
къым щхьэщIэщапIэхэм щызэфIах Iуэху-
тхьэбзэхэм, абыхэм я лэжьакIуэхэм я 
жьэхэмрэ я пэхэмрэ уз зэрыцIалэм зэ ры-
зыщахъумэхэр (нэкIупхъуэхэр, респира-
торхэр) Iулъмэ, Iуэхутхьэбзэ зыхуащIэ-
нухэм нэхъ пасэу зрагъэтхыныр къызэра-
гъэпэщмэ, Iуэхутхьэбзэ зыхуащIэ цIыху-
хэр метр 1,5-рэ нэхърэ нэхъ гъунэгъуу 
зэбгъэдамыгъэхьэмэ, зэрылажьэ Iэмэ-
псымэхэмрэ стIолыщхьэхэмрэ Iуэхутхьэб-
зэ зыхуащIа дэтхэнэми и ужькIэ дезин-
фекцэ ящIмэ»;

еплIанэ абзацым щIыгъун мыпхуэдэ 
псалъэухар: «.Мы мардэхэр яхуэгъэза-
къым сату IуэхущIапIэхэу сату щащI 
щIыпIэхэр метр зэбгъузэнатIэ 400-м щы-
щIимыгъухэм икIи уэрамымкIэ ущы щIы-
хьэ хъууэ бжэ щхьэхуэ зи сату щIыпIэхэм 
хэлъхэм. Абы къыдэкIуэуи сату щIыпIэ 
пэшым цIыхуу зэуэ щIэтыр щыIэ мар-
дэхэм, зы цIыху къэс метр зэбгъузэнатIэу 
4 лъысыным, фIэкI хъунукъым»;

еханэ абзацым къару имыIэжу 
къэлъытэн;

б) 2.6 пунктым и «б» пункт къуэдзэм аб-
зацхэр щIыгъун, мыпхуэдэу иту:

«цIыхуитI нэхърэ нэхъыбэу зэщIымы-
гъуу е зы унагъуэм щыпсэухэм фIэкIа 
зэмыгъусэу уэрамым къыщыкIухьыныр, 

абы щыгъуэми ахэр цIыху куэд щызэхуэс 
щIыпIэхэм, абы сабийхэр щыджэгу 
щIыпIэхэри хэту, мыкIуэу;

жьы къабзэм хэту физкультурэрэ 
 спорткIэ я Iэпкълъэпкъым зрагъэукъуэ-
дииныр, цIыхуитI нэхърэ нэхъыбэу зэ-
щIымыгъуу, ахэр метритху нэхърэ мы-
нэхъ мащIэкIэ зэпэIэщIэу щыту; е зы уна-
гъуэм щыпсэухэм фIэкIа зэмыгъусэу;»;

в) 2.8 пунктыр мы къыкIэлъыкIуэм хуэ-
дэу къэхьын:

«2.8. Властым и органхэм, IуэхущIа-
пIэхэмрэ зи щхьэ хуэлэжьэж хьэрычэ-
тыщIэхэмрэ, апхуэдэуи нэгъуэщIхэу зи 
лэжьыгъэр цIыхухэм япыщIауэ къызэзы-
гъэпэщхэм:

цIыхухэм (абы езы лэжьакIуэхэри яхэту) 
зэпэIэщIэу щытыныр къызэрагъэпэ-
щыныр, абы папщIэ ахэр зэрызэпэIэ -
щIэн хуей жыжьагъыр къэзыгъэлъагъуэ 
дамыгъэ щхьэхуэхэр тещIэн, апхуэдэуи 
цIыхухэр унэхэм, ухуэныгъэхэм, сооруже-
нэхэм (абыхэм хэт пэшхэм), зыхуэфащэ 
щIыналъэхэм (абыхэм къедза щIыпIэхэм) 
зэрыщIагъэхьэ, пэш кIуэцIым зэрыщIэт 
хъуну мардэ хэхар гъэувын;

цIыхухэм Iуэхутхьэбзэхэр хуащIэ щы-
хъунур лэжьакIуэхэм я жьэхэмрэ я пэ-
хэмрэ уз зэрыцIалэм зэрызыщахъумэхэр 
(нэкIупхъуэхэр, респираторхэр) яIулъ-
мэщ;

ЩэхуакIуэхэм я хуитыныгъэхэр хъу-
мэнымрэ цIыхум псэукIэ тэмэм къыхузэ-
гъэпэщынымкIэ Федеральнэ IуэхущIа-
пIэм къита чэнджэщхэм (www.ros pot reb-
nadzor.ru/region/korono_virus/rek_ros.php) 
тету, щIэуэ къежьа коронавирус уз 
зэрыцIалэр а щIыпIэм ирамыхьэнымрэ 
абы земыгъэубгъунымрэ хуэгъэза Iуэху-
хэр зэфIэгъэкIын;

г) 5-нэ пунктым мыпхуэдэ абзац щIы-
гъун:

«Iэмал зэриIэкIэ, я IуэхущIапIэхэм пэIэ-
щIэу лажьэхэм я бжыгъэр нэхъыбэ 
щIын.».

2. Мы Указым къару егъуэт 2020 гъэм 
мэлыжьыхьым и 16-м щегъэжьауэ. 

   Къэбэрдей-Балъкъэр Республикэм
   и Iэтащхьэ               КIУЭКIУЭ Казбек 
Налшык къалэ 
2020 гъэм накъыгъэм и 15-м 
№55-УГ

1. Къэбэрдей-Балъкъэр Республикэм и Iэтащхьэм и деж Стратегие зыужьыны-
гъэмрэ лъэпкъ проектхэмкIэ щыIэ Советым, «Къэбэрдей-Балъкъэр Республикэм 
 Iэтащхьэм и деж Стратегие зыужьыныгъэмрэ лъэпкъ проектхэмкIэ щыIэ Советым и 
IуэхукIэ» Къэбэрдей-Балъкъэр Республикэм и Iэтащхьэм 2018 гъэм жэпуэгъуэм и        
15-м къыдигъэкIа Указ №156-УГ-мкIэ къащтам, и Положенэм зэхъуэкIыныгъэ 
хэлъхьэн, 11-нэ пунктым и япэ абзацым хэт «мазищ» псалъэм и пIэкIэ «илъэс ны-
къуэ» жиIэу тхауэ. 

2. Мы Указым къару егъуэт абы Iэ щыщIэздза махуэм щегъэжьауэ.

   Къэбэрдей-Балъкъэр Республикэм
   и Iэтащхьэ                                                      КIУЭКIУЭ  Казбек
Налшык къалэ,
2020 гъэм накъыгъэм и 12-м
№53-УГ

Къэбэрдей-Балъкъэр Республикэм и Iэтащхьэм и деж
Стратегие зыужьыныгъэмрэ лъэпкъ проектхэмкIэ щыIэ Советым, Къэбэрдей-
Балъкъэр Республикэм и Iэтащхьэм 2018 гъэм жэпуэгъуэм и 15-м къыдигъэкIа 

Указ №156-УГ-мкIэ къащтам, и Положенэм зэхъуэкIыныгъэ хэлъхьэным и 
IуэхукIэ

Къэбэрдей-Балъкъэр Республикэм и Iэтащхьэм и 
УКАЗ

Къэбэрдей-Балъкъэр Республикэм и Iэтащхьэм и деж
Стратегие зыужьыныгъэмрэ лъэпкъ проектхэмкIэ щыIэ Советым хэтхэмрэ а 

Советым и президиумым хэтхэмрэ къэщтэным и IуэхукIэ

Къэбэрдей-Балъкъэр Республикэм и Iэтащхьэм и 
УКАЗ

1. Къэщтэн мы Указым щIыгъухэу:
а) Къэбэрдей-Балъкъэр Республикэм и 

Iэтащхьэм и деж Стратегие зыужьыны-
гъэмрэ лъэпкъ проектхэмкIэ щыIэ Сове-
тым хэтхэр;

б) Къэбэрдей-Балъкъэр Республикэм и 
Iэтащхьэм и деж Стратегие зыужьыны-
гъэмрэ лъэпкъ проектхэмкIэ щыIэ Сове-
тым и президиумым хэтхэр;

2. Къару имыIэжу къэлъытэн:
«Къэбэрдей-Балъкъэр Республикэм и 

Iэтащхьэм и деж Стратегие зыужьыны-
гъэмрэ лъэпкъ проектхэмкIэ щыIэ Сове-
тым и IуэхукIэ» Къэбэрдей-Балъкъэр Рес-
публикэм и Iэтащхьэм 2018 гъэм жэпуэ-
гъуэм и 15-м къыдигъэкIа Указ №156-           
УГ-м и 2-нэ пунктым и пункт къуэдзэхэу 
«б», «в» жыхуиIэхэм;

«Къэбэрдей-Балъкъэр Республикэм и 

Iэтащхьэм и деж Стратегие зыужьыны-
гъэмрэ лъэпкъ проектхэмкIэ щыIэ Сове-
тым и Положенэмрэ а Советым хэтхэмрэ, 
Къэбэрдей-Балъкъэр Республикэм и Iэ-
тащхьэм 2018 гъэм жэпуэгъуэм и 15-м 
къы дигъэкIа Указ №156-УГ-мкIэ къащ-
там, зэхъуэкIыныгъэр хэлъхьэным теу-
хуауэ» Къэбэрдей-Балъкъэр Республи-
кэм и Iэтащхьэм 2019 гъэм мэкъуауэ-
гъуэм и 24-м къыдигъэкIа Указ №51-УГ-м 
и 1-нэ пунктым и пункт къуэдзэ «б»-м;

3. Мы Указым къару егъуэт абы Iэ щы-
щIэздза махуэм щегъэжьауэ.

    Къэбэрдей-Балъкъэр Республикэм
    и Iэтащхьэ               КIУЭКIУЭ  Казбек
Налшык къалэ,
2020 гъэм накъыгъэм и 12-м
№54-УГ

(Указым щIыгъу гуэдзэнхэр 2-нэ нап. итщ)

«Къэбэрдей-Балъкъэр Республикэм и щIыналъэм щIэуэ къежьа коронавирус уз 
зэрыцIалэр (2019-nCoV) къыщымыгъэхъуным нэгъэсауэ хуэхьэзыру щытыным-

кIэ хабзэр щыгъэувыным икIи абы земыгъэубгъунымкIэ зи чэзу Iуэхухэр 
лэжьыным теухуауэ» Къэбэрдей-Балъкъэр Республикэм и Iэтащхьэм 2020 гъэм 
гъатхэпэм и 18-м къыдигъэкIа Указ №19-УГ-м зэхъуэкIыныгъэхэр хэлъхьэным и 

IуэхукIэ

Къэбэрдей-Балъкъэр
Республикэм и Iэтащхьэм и

Указ

Къэбэрдей-Балъкъэрым и Пре-
мьер-министр Мусуков Алий ви-
деоконференц мардэм иту иджы-
благъэ иригъэкIуэкIащ КъБР-м и 
Правительствэм и зи чэзу зэIу-
щIэр. 

IУЭХУ 25-м зыщытепсэлъыхьа зэ-
IущIэм гулъытэ нэхъыбэ щыхуа-
щIащ коронавирус узыфэм зэрызи-
убгъуам къиша экономикэ, социаль-
нэ гугъуехьхэр къызэнэкIа зэрыхъу-
ну щIыкIэхэм.

Абы хуэунэтIауэ КъБР-м и Прави-
тельствэм и унафэм и проект къащ-
тащ, зи акцэхэм я процент 25-р 
Къэбэрдей-Балъкъэрым и мылъкуу 
щыт IуэхущIапIэхэм, апхуэдэуи 
 абыхэм я къудамэхэу хьэрычэт Iэна-
тIэ мыинымрэ курытымрэ химыу-
быдэхэм, къэрал унитарнэ предпри-
ятэхэу республикэм и экономикэм 
щылажьэхэм республикэ бюдже-
тым къыхэкIыу мы гъэм субсидие-
хэр зэрыхухахыну щIыкIэр щыуб-
зыхуауэ. Мыбдежым зи гугъу ща-
щIар щыIэ хъуа щытыкIэм и зэран 
нэхъыбэ зэкIахэрщ. КъБР-м фи-
нанс хэмкIэ и министрым и къалэн-
хэр зыгъэзащIэ Лисун Еленэ зэры-
жиIамкIэ, ядэIэпыкъуну я мурадщ 
лэжьакIуэ 700 IэнатIэ зыIут Iуэху-
щIапIэ 24-м. А Iуэхум республикэ 
бюджетым щыщу сом мелуан 17 
текIуэдэнущ.

ЗэIущIэм арэзы щытехъуащ 
 КъБР-м и Правительствэм и уна-
фэм и проектым, «2020 гъэм, 2021, 
2022 гъэхэм я лъэхъэнэм Къэбэр-
дей-Балъкъэр Республикэм и рес-
публикэ бюджетым и IуэхукIэ» за-
коным и 5-нэ, 12-нэ статьяхэм 
 зэ хъуэкIыныгъэхэр хэлъхьэным 
 теу хуам. А зэхъуэкIыныгъэхэр халъ-
хьащ коронавирус узыфэщIэм зе-
мыгъэубгъуным хуэунэтIа лэжьы-
гъэхэр и чэзум зэфIэгъэкIыным, 
абы къишэ ныкъусаныгъэхэр гъэ-
зэкIуэжыным, экономикэм и щыты-
кIэр нэхъыкIэ мыхъуным и чэзум 

ЩытыкIэм къикIыным теухуа 
Iуэхухэм щытопсэлъыхь

мылъку хуаутIыпщын папщIэ. 
ЗэIущIэм хэтхэм къащтащ КъБР-м  

и бюджетыр 2020 гъэм и япэ ма-
зищым гъэзэщIа зэрыхъуам теу-
хуауэ Лисун Еленэ ищIа отчётыр. 
ХэхъуэхэмкIэ ар сом меларди 7,7-рэ 
(илъэсым тещIыхьауэ процент 19-
кIэ) гъэзэщIа хъуащ, илъэс кIуам и 
иджы хуэдэ лъэхъэнэм елъытауэ 
проценти 117,1-рэ. ХэщIхэр сом ме-
ларди 6,6-рэ (илъэсым яубзыхуам и 
процент 16) мэхъу, илъэс кIуам - 
проценти 115-рэ. Профицитыр сом 
мелардрэ мелуани 161,5-рэ мэхъу. 
Бюджетым къыхахам и процент 
92,5-р трагъэкIуэдащ социальнэ 
мы хьэнэ зиIэ къалэн нэхъыщхьэхэр 
зэфIэгъэкIыным. Къэрал щIыхуэм 
пэкIуэр сом мелуан 11,9-рэ хъуащ. 
2020 гъэм накъыгъэм и 1-м ирихьэ-
лIэу къэрал щIыхуэр сом меларди 
8-рэ мелуани 183,3-рэ мэхъу.

КъБР-м ХьэрычэтыщIэ IэнатIэ 
мыи нымрэ курытымрэ я IэнатIэм 

хы хьэхэм щIыхуэ мыинхэр етыным-
кIэ и фондым субсидиехэр зэрыху-
хах щIыкIэр яубзыхуащ, щIыхуэ-ли-
зинг Iуэхутхьэбзэхэр щызэфIагъэ-
кIым трагъэкIуэдам щыщ хуап шы-
ныжын папщIэ. КъБР-м экономикэ 
зыужьыныгъэмкIэ и министр Раха-
ев Борис жиIащ хьэрычэт IэнатIэ 
мыинымрэ курытымрэ хыхьэ Iуэху-
щIапIэхэм ирата щIыхуэр сом мел-
уан 700 хуэдиз зэрыхъур. Апхуэдэуи 
къащтащ хэщIыныгъэ нэхъыбэ зы-
гъуэта IэнатIэхэу къэралым къи-
лъытахэм хамыгъэхьахэу КъБР-м и 
хьэрычэт IэнатIэ мыинымрэ куры-
тымрэ щыщхэми фондым субсиди-
ехэр зэрахухихыну щIыкIэри.

Республикэм и Правительствэм 
2020 гъэм мэлыжьыхьым и 29-м 
къыдигъэкIа унафэм ипкъ иткIэ 
 КъБР-м и экономикэм и IэнатIэхэу 
щIэуэ къежьа коронавирус уз зэры-
цIалэм (COVID-19) и зэран нэхъыбэу 
зэкIауэ къалъытахэм нэгъуэщIхэри 

хагъэхьащ. ЗэхъуэкIыныгъэхэр 
яхуэ гъэзащ къэрал властым и гъэ-
зэщIакIуэ органхэм я къэрал Iуэху-
тхьэбзэхэу «зы щхьэгъубжэ» мар-
дэм тету МФЦ-м щызэфIагъэкIхэм. 
Абы дыщIагъуащ зи ныбжьыр илъэ-
сищым къыщыщIэдзауэ илъэсибл 
ирикъуахэри хиубыдэу мазэ къэс 
хухах ахъшэр яхуэгъэувынымрэ 
ятынымрэ теухуа пункт.

ЗэхъуэкIыныгъэ игъуэтащ 
 «КъБР-м узыншагъэр хъумэн Iэна-
тIэм зыщегъэужьыныр» къэрал 
про граммэм мылъкур тегуэшэным 
ехьэлIа и Iыхьэми. 2020 гъэм Iэмэ-
псымэхэр къэщэхуным трагъэ кIуэ-
дэн, коронавирус узыфэм земы-
гъэубгъуным, абы ебэныным хуэу-
нэтIа зыхуэфащэ лэжьыгъэхэр 
щызэфIэгъэкI лъэхъэнэм щытыкIэ 
гугъум иту лажьэхэм я улахуэхэм 
хущIагъун папщIэ федеральнэ 
бюд жетым республикэ бюджетым 
трансферту къыхуиутIыпщым зэры-
хигъэхъуам ипкъ иткIэ, а Iуэхухэм 
мылъкуу трагъэкIуэдэнури нэхъы -
бэ ящIащ. КъимыдэкIэ, УФ-м и 
Пра вительствэм и резерв фондым 
щыщу КъБР-м и бюджетым мылъку  
къызэрыхуитIыпщым и фIыгъэ кIэ 
ахъшэу къагъэсэбэпри нэхъыбэ 
 хъуащ.

КъБР-м и лъэпкъ медицинэ къэ-
ху такIуэ центрхэм къызэгъэпэ щы-
ныгъэ-методикэ лэжьыгъэхэр щра-
гъэкIуэкIыным хуэунэтIауэ УФ-м 
Узыншагъэр хъумэнымкIэ и минис-
терствэмрэ КъБР-м и Правитель-
ствэмрэ зэдэлэжьэным теухуауэ 
2019 гъэм жэпуэгъуэм и 28-м зэра-
щIылIа зэгурыIуэныгъэм Iыхьэ 
щхьэ хуэхэр щIагъуащ.

ЗэIущIэм дэфтэр зыбжанэ къы-
щащтащ мэкъумэш IэнатIэр дэIы-
гъыным, республикэм Iэщ зыгъэхъу 
и хозяйствэхэр гъэмахуэ хъупIэхэм 
щыщыIэну лъэхъэнэм хуэгъэхьэ-
зырыным теухуауэ.

БЕЛГЪЭРОКЪУЭ Марьянэ.

IэщIагъэлI нэс, цIыху щыпкъэ

100

ЛIыгъэр ящымыгъупщэн
папщIэ Мэлыжьыхьым и 1-м щIидзауэ йокIуэкI 

2020 гъэм и етIуанэ илъэс ныкъуэм 
цIыхухэм яIэрыхьэну газетхэм, журнал-
хэм Iэ тедзэныр. 

Иджыпсту щыIэ щытыкIэм ипкъ иткIэ, 
цIыхухэм Iэмал яIэщ пощтхэм мыкIуэу, я 
унэ щIэсыжу газетхэм Iэ традзэну - Уры-
сейм и Пощтым и сайтым иIэ podpiska.
pochta.ru жыхуиIэмкIэ апхуэдэ Iуэхут-
хьэбзэр зэфIагъэкIыфынущ, къэралым 
къыщыдэкI газет, журнал минитхум 
ящыщ дэтхэнэ зыми Iэ трырадзэнущ. 
Iуэхутхьэбзэр тэмэму зэтеухуауэ щытщи, 
дэнэ щIыпIэ щыпсэуми апхуэдэ щIыкIэкIэ 
Iэ традзэфынущ нэхъ дэзыхьэх къыдэ-
кIыгъуэхэм. 

«Адыгэ псалъэр» зыIэрыхьэну хуейхэм 
хъыбар фыдогъащIэ: мази 6-м ди газетым 
и уасэр сом 696-рэ кIэпIейкIэ 30-рэщ.

Ди индексыр П 5894

КъБР-м  и  Правительствэм



ХьэрычэтыщIэ мащIэмрэ 
курытымрэ зэрызыщIагъэкъуэнур

Налшыкрэ
Май къалэрэ 
зэпызыщIэ



Тхыдэ роман

МЭШБАЩIЭ Исхьэкъ

Тхыдэ романТхТхыхыдыдэдэ рроомамаан

Щ

Уафэбгыкъу
 и нэлат

(КIэлъыкIуэр.
ПэщIэдзэр №№37 - 39, 41 - 48,

50 - 51,  54 -  56-хэм итщ).

- Си жаней ныбжьэгъужь Чыдэш 
ХьэтIатI зэрыжиIауэ: «Iейм нэхърэ 
фIыр сыт щыгъуи нэхъ лъэщщ». ФщIа 
мурадыфIри, Iэмал имыIэу, къывэ-
хъулIэнущ. 

- Зэ жыIэжыт… «ХьэтIатI» - жыпIа? - 
Миншакъ зэхихар и фIэщ хуэмыщIу: - 
«Чыдэш ХьэтIатI» - жыпIатэкъэ?

- НтIэ, ХьэтIатI тхьэмыщкIэжь мы-
гъуэр… А жаней лIым и цIэщ, дауи, 
жысIар, апхуэдэм и хъыбар зэгуэр 
зэхэфхауэ щытмэ.

- Зэхэтха къудейкъым. ХьэтIатI дыкъ-
ригъэжьащ дэ Кърымым дыкъыщи-
кIынум. Дишхэри къызыхуэдгъэнар 
Чыдэшырщ.

- Тхьэм и къарур инщ! Мы дунейр 
абрагъуэ гуэр ди гугъэж щхьэкIэ, зы 
 Iэгубжьэ хуэдизу цIыкIу мэхъу, цIыху-
хэр щызэрихьэлIэну Тхьэм иухмэ! Да-
уэрэ псэурэ езы ХьэтIатI?

- Узэрыщыгъуазэщи, и къуэри и 
щхьэгъусэри щIилъхьэжащ. Мыбы 
лъэ щыгъэкIэ къаша и пхъур къигъуэ-
тыжыныр нобэми и гурыфIыгъуэу 
мэпсэу. Мэгугъэ. Аращ и Iуэху зы Iу-
тыр… 

Алыдж лIыжьыр хьэлъэу щатэри, 
нэщхъейуэ:

- Куэдрэ къэтлъыхъуащ а пщащэр 
ХьэтIатIрэ сэрэ. Сурэт и лъэужь къыт-
хуэмыгъуэту бзэхат. Иджыблагъэ 
IуэрыIуэтэжу зэхэсхар пэжмэ, пщащэр 
Къаплъэн-Джэрий хъаным и пщафIэ 
нэхъ IэкIуэлъакIуэхэм ящыщщ, - жеIэ 
Пафос.

Мэрем зэуэ и щхьэр къиIэтри Мин-
шакъ Iуплъащ, ауэ Ашабэр зыри 
къэмыхъуа хуэдэ щысти, щIалэр Iэн-
куну еплъыхыжащ. Пафоси а жиIэр 
жиIэрти: 

- ТIэуней Кърымым къэкIуащ Хьэ-
тIатI. ТIэунейми хьетхуитышхуэ зиIэ   
зы щIалэ екIу и гъусащ, НэкъаркIэ 
еджэу. ЗэрыхуэзгъэфащэмкIэ, а Нэ-
къарым Сурэт гухэлъ IэфI дахэ хуи-
гъафIэрт. Апхуэдэу къысфIэщIащ сэ… 
- Мэремрэ Миншакърэ зэрызэплъы-
жам гу лъитэри Пафос къэувыIат, ауэ 
тIуми псалъэ щыжамыIэм, езым 
адэкIэ пищэри: - Зыри ди Iэмалкъым. 
Апхуэдэщ мы дызытет дунейр: кърым 
хъанхэм я бынхэм адыгэхэр атэлыкъ 
хуащIрэ ирагъэгъасэу, езыхэми 
адыгэпхъу нэхъ дахэхэр щхьэгъусэу 
къашэурэ къэгъуэгурыкIуат… Мыдэ, 
нэгъуэщI зы хъыбар гъэщIэгъуэн, абы 
ехьэлIауэ, фезгъэдэIуэнти. Къаплъэн-
Джэрий и хьэрэмым иджыпстуи щIэсу 
жаIэ къэбэрдей пщащэ дахэ гуэр, Нал-
мэскIэ еджэу. 

- Дауэ зэры?.. Сыт? Хъаныр абы дэп-
сэууэ... - къызэщIонэ зэуэзэпсэу Мэ-
рем.

- Хьэуэ, си щIалэ, къыбгурыIуакъым. 
Кърым хъанхэм фыз плIырыплI яIэ-
къым, тырку сулътIанхэм ещхьу. Сулъ-
тIа нымрэ хъанымрэ я хьэрэмхэр зэ-
хуэдэкъым. 

- Зыубыдыт, Мэрем. Нэхъыщхьэра-
щи, пщащэр псэущ! - Миншакъ щIалэ 
губжьар зэтриуIэфIэжыну хэтт. Пэшыр 
щым хъуат. Пафос лIыжьыр и хьэ-
щIэхэм яIуплъэщ, псэлъэн къазэ ры хэ-
мыкIынур къыгурыIуэри, и Iэгушхуи-
тIыр макъ иригъэщIу лъэгуажьэтесым 
триупцIэжащ:

- Иджы къызгурыIуа сфIощI фэ зи 
Iуэху зефхуэр… А зи ужь фихьар ауэ 
сытми Iуэху цIыкIукъым. ЛIыгъэшхуэ 
хуейщ абы. Тхьэм и анэ Марие сыф-
хуелъэIунщ. ГъащIэм дызэхуишэри 
 дигухэр зэхузэIутхат, ауэ сэ сылIыжь 
щхьэкIэ, иджыри си псэр сужэгъужа-
къым, куэдкIэ фыкъысщымыгугъ. 
Мыдрейуэ, чэнджэщ пэжхэр игъуэу 
фэстын схузэфIэкIынущ. Жэщу гъуэгу 
фытехьэмэ, нэхъыфIщ. Бахъшысэрей 
фынэсын пщIондэ шы илъыгъуэ зыб-
жанэ дэлъщ. Псы игъукIыжам и ны-
джэр зэпывупщIрэ, щIыIэнэщIыр къы-
зэвнэкIмэ, фи гъуэгуанэр нэхъ зэгъ 
 хъунущ. АдэкIэ, фи щхьэ къищы нэ-
мыщIа, фызыщыгугъын зыри щыIэ-
къым. Фи Iэмал къыпекIуэкIрэ Iуэхум 
фехъулIэмэ, Дзэпщ зи цIэ мырзэм 
зыхуэвгъази фепсалъэ. Абы и адэр 
Бэлэтокъуэпщхэм я къану зэгуэр щы-
тащ. Дзэпщ зи псалъэр дыкъуакъуэ 
мыхъу лIы зэтетщ. Адыгэхэм зауэ яри-

мыщIылIэныр Къаплъэн-Джэрий па-
гъэтIылъауэ ныкъуакъуэхэм язщ. И 
цIэмкIэ фыщIэупщIа нэужь, хэти фи-
гъэлъагъунущ абы и хэщIапIэр. ФыIу-
щIэ хъужыкъуэмэ, дызэрызэрыцIы-
хуар, дяку дзыхь зэрилъыр зыгуэру 
 къевгъащIэ. Къэвгъэзэжрэ мы гъуэгур 
кIуапIэ фхуэхъумэ, си деж фыкъеблэ-
гъэж. СывдэIэпыкъунщ, зывгъэпсэ-
хуауэ фежьэжынщ. Мыри щхьэпэщ: 
иджыпсту хьэIусыпэ зрату Кърымым 
исхэр Диваным и зэхыхьэм поплъэ. 
ЖысIэну сызыхуейр - уэ езыр, Мин-
шакъ, унэгъуей нэгум и мызакъуэу, уи 
нэгъуеибзэри жьакIуэщ - шэч къып-
трахьэнукъым.

Пафос зэрыжиIам хуэдэу, къэбэр-
дей шууитIыр, жасыр зэрызэфIэкIыу 
гъуэгу теуващ. Кърымым и уафэ вын-
дычым зэзэмызэ къикIэрахъуэрт пшэ 
Iувхэм къаIэщIэкI мазэр. Зы вагъуэ 
 закъуи здэщымыблэ уэгур нэф-хьэфи-
зу иджы фIыцIэт. А фIыцIагъэ Iувым 
къыхэщтри, упIэрапIэрэ пщIып щIу, ва-
гъуэ цIыкIу закъуэ ижащ. Абы и лъагъ-
уэ кIэхур зэхъуэпсэкIыжурэ щIэп-
лъыпIэ нэзым IурыткIухьри, уафэр ар-
гуэру хибзэежащ жэщ дэгум. Жьыб-
гъэр щIыIэбжьу къащIэуащ сакъы-
пэурэ зи гъуэгу хэзыгъэщI шухэм. А 
жьыпэу гъуэщам пежьуужу, батыр-
гъэнылъэм къыщыкIия жьындум и 
джэ макъым жэщ щхьэукъуэжыр нэ-
бэнэушэу хигъэщтыкIри, езыри къы-
дэс кIэжа нэхъей, зиущэхужыпащ.

Мес, хуэмурэ зеуфэгъу иджы къуэ-
кIыпIэ мэзым. Хуэмурэ а кIэкъуащIэ 
фагъуэм шэджэнэплъыфэ къыщIэ-
хъуэпсэну зещI.

Миншакърэ Мэремрэ сыхьэт зыб-
жанэ хъуауэ гъуэгу тетт. Ашабэм, зэ-
щIэдэIукIыурэ, шхуэмылакIэр ешэщI. 
Хэгупсысыхьауэ абы и ужьыр зыху 
Мэрем, лIым жьэхэуэрэ пэт, зыкъеп-
хъуэтэж, шхуэIур къыжьэдекъуэри:

- Сыт, Миншакъ, къыпIэщIэлъэ-
гъуар?

- Зыри, зыри, - мамыру къыпедзыж 
Ашабэм.

- Зэт! Псынэ мэIущащэ…
- Мис абдеж дыкъыщыувыIэнщ-тIэ.
ЛIитIыр псы ефэху, чэзууэрэ зат-

хьэщIыху, нэхулъэри къихьэри къызэ-
щIитхъащ. Псыхъуэ лъэныкъуэмкIэ 
кърихри, нэхущ жьыбгъэ щабэм 
 жьгъырууэ къихьэсащ азэн джэ ма-
къыр. Пщэдджыжь нэмэз уахътым 
мус лъы мэнхэр Алыхьым елъэIуну теу-
вэхэрт. Ауэрэ нэгъуэщI зы лъэны-
къуэкIи къы щыIуащ азэныр. Махуэ-
щIэр къихьат уэгум.

Бахъшысэрей нэс иджыри сыхьэтитI 
гъуэгуанэ дэлърэ пэт, езы къалэр - и 
мэжджытыщхьэхэри и унащхьэхэри - 
IупщIу джабэ нэпкъ бгы лъапэхэм 
къыщIэплъырт.

Ашабэм и щыпэлъагъут кърым хъа-
ным и къалащхьэр. Иджыпсту абы 
къыпкърыхьа пIейтейр Мэрем къыди-
лъагъуну хуэмейуэ, щIалэм жреIэ:

- Мес Бахъшысэрей, Джэрыджэ.
- Данэху-данапIэм хэс Бахъ шы-

сэрей… - гушыIэну хэтщ зигу къызэ-
фIэ зэрыхьа щIалэри.

- Сыщыгъуазэщ сэри а данэху-дана-
пIэм, ауэ, а дыкъызыкIэлъыкIуар мы-
бы дэлъ данэу щыIэм йолъэпIэкI.

Ашабэм игу къызэфIэзэрыхьар, 
иджы бзыщI хэмылъыжу, и нэгум 
 къищырт. ЛIыр Мэрем Iуплъэри, зыхэ-
щIэгъуэу жиIащ:

- Зыми емыщхьу, сэр дыдэми згъэ-
щIагъуэу, зэи хуэмыдэжу андез къас-
щтэу пщэдджыжь нэмэз уахътыр къэ-
слъэIуну сигу къихьащ. Зи пащхьэ 

 дихьэжыну Алыхьым делъэIунщ, Мэ-
рем, Iейм дыщихъумэну. Шыкур хуэт-
щIынщ нобэр къыздэсым къытхуи-
гъэфэщамкIэ.

Мэрем игъэщIагъуэрт Ашабэм 
къызыкъуиха псэлъэкIэр. ЩIалэр къи-
гъэуIэбжьат лIым и макъ щабэм, зы-
хуихьынур ищIэртэкъым абы и пщэд-
джыжь гупыжыр. Апхуэдэ Ашабэр 
щIалэм нышэдибэ пщIондэ ицIыхуатэ-
къым.

- СымыщIэ бжесIэнур, Миншакъ, ап-
хуэдэу нэмэз уахътым уи нэ къыщIы-
хуикIыр… - Iэнкуну къыдоплъей щIа-
лэр.

- Ара узгъэпIейтейр? - погуфIыкI 
Миншакъ: - Мы дунейр, Мэрем, ды-
гъыу, дыгуфIэу, дызэрызекъуэу дызы-
тет мы дунейр, мо Бахъшысэрей и унэ 
дэгъуэхэмрэ и мэжджыт щхьэ хъурей-
хэмрэ зытет щIыр, мы дызыхэт гъа-
щIэр - дэ дызэрыхуейуэ щымыт мы 
 гъащIэр - хьэхущ! А зэрыхьэхууи IэфIщ 
ар, мамыр къытщхьэщыт закъуэмэ… 
Хьэкъыу си фIэщ мэхъу дигъэунэхун 
хьисэпкIэ лъэпощхьэпо зэхуэмыдэхэр 
къытпэзыгъэтIылъ къару лъэщ гуэр ди 
щхьэщыгу къызэритыр. Си фIэщ бы-
дэу мэхъу ар. СыфIолIыкI а къарум… 
Ар гуащIэ лъэщу щымытатэмэ, иджып-
сту нэмэз уахътыр сщIын хуейуэ сигъэ-
хъуэпсэнт?!

Ашабэ Миншакъ апхуэдэу псалъэу 
хэт зэхихат! Джэрыджэр лIым еплъри:

- Зыхуэсхьынури сымыщIэ, Мин-
шакъ, уи жыIэр…

- Зыхуэпхьынур, Мэрем, уэ езым уигу 
илъыжщ. ЖумыIэфу аркъудейщ. Псэ-
зэпылъхьэпIэ ущихуэм деж сыт пщIэр, 
Джэрыджэ?! «СылIщ» жыпIэми, уэ 
 нэхърэ нэхъ лъэщыжу къыпщхьэщыт а 
къарум фIэкIа гугъапIэ уимыIэжу, абы 
уолъэIу.

- А-а-а, ара зи гугъу пщIыр? - къогу-
фIэж иджы Мэрем, зэхэмыбзыр зэ-
рызэхэкIыжам игу хуэзэгъауэ: - ФIэщ-
хъуныгъэрщ, дауи, къару дэзыгъэщI-
ри, дыкъэзыхъумэри. Аращ езыр ди-
ныр… ИтIанэ… Аращ зи къару лъэщ 
къытщхьэщытыр. Миншакъ, а алыдж 
лIыжьым жиIам уи дзыхь телъ?

- Сыт щхьэкIэ шэч къытесхьэжынт сэ 
абы жиIам? Уэрэ сэрэ зи гугъу тщIа а 
къытщхьэщыт-дыкъэзыхъумэм дыхуи-
шагъэнт алыдж лIыжьми. - Ашабэр 
мэгупсысэри: - Дэ къабыл дымыщIыр 
Къэсей хьэжым и Iуэху зехьэкIэм хэлъ 
фэрыщIырщ. Мыдрейуэ, Iиманрэ дин-
рэ зыбгъэдэмылъ цIыхур икIагъэм и 
щапхъэщ.

Мэрем тэлайкIэ гупсысэри:
- Сэри апхуэдэу къызолъытэ, Мин-

шакъ.
- Ди гугъэхэмрэ ди жыIэхэмрэ я 

пэжыр Бахъшысэрей бэзэрым дяпэ -
кIэ щызэхэкIынщ, - къопсалъэ Аша-
бэр. 

«Бахъшысэрей бэзэрым къытеднар 
сыт? Сыт иджы къигупсысар?» - зэ-
гуоп аргуэру щIалэр.

…Пщэдджыжь пасэщ. Къэбэрдей 
лIитIыр тыншу Бахъшысэрей дыхьэри 
бэзэрым и фIыгъуэ дыдэм ирихьэ-
лIащ.

Кърымым щыпасэщ гъэм и махуэр. 
Гъатхэри, Шэрджэсым елъытауэ, нэхъ 
псынщIэу къохьэ. Арагъэнщ кърым 
бэзэрым пхъэщхьэмыщхьэщIэрэ ха-
дэхэкI зэмылIэужьыгъуэрэ куэду щIы-
телъыр. Сатырхэм зэдекIуэкIыу щыбо-
лъагъу балыджэщIэ, къэлэр, бжьын, 
жэгундэ кIыхь. Мыбдеж щыкуэдщ ба-
лий морэ-фIыцIафэр. Хъуэпсэгъуэу 
дэщIеящ санэ плъыжьыр, абы ибгъу-
кIэ щызэтощIэ санэ Iэтэ хужь. Къры-
мым къыщымыкI пхъэщхьэмыщхьэ 
лIэужьыгъуэхэри щымащIэкъым 
иджы Бахъшысэрей. НэгъуэщI щIыпIэ 
хуабэхэм ар къизыш сондэджэрхэм, я 
лъэ темыпыIэу, еужьэрэкIыурэ сату 
ящI. НэхъыбэIуэу абыхэм ящэ бы-
лымыл, щынэл. Махъшэлымрэ шы-
лымрэ я щIэупщIэр нэхъ уэрщ. Лъэны-
къуэегъэзу сату щащI Iэщ зезыхуэхэм, 
зыщэжхэм. Апхуэдэхэри щыкуэдщ-тIэ 
Кърымым. Къулейщ, ерыскъыкIэ егъэ-
леяуэ къулейщ Бахъшысэрей!

Бэзэрым тетхэр зэрызэпсалъэр тэ-
тэрыбзэщ. Зэзэмызэ къоIу алыдж е 
 ермэлы гуэрхэм я псалъэмакъ. Уры-
сыбзэ е болгарыбзэ къащыхэ зэ рыхь -
ри мащIэкъым. Апхуэдизу макъыбэу 
зэхэужьгъэурэ зэщIэвэ бзэ лIэужьы-
гъуэхэм адыгэбзэ къахэIукIын къызы-
фIегъэщIри, Миншакъ зэпымыууэ 
зэщIодэIукI. Зым и уасэм щIоупщIэ. 
Къимыщэхунурэ пэт, адрейм и уасэм 

тоупщIыхьыж. Езым нэгъуеибзэр къы-
Iу рыщэщу епхъ, и адыгэ тхьэ кIумэхэр 
гъэкIауэ адыгэбзэ макъ поплъэ. Мэ-
рем зэ зы пыIэр, зэ адрейр къыхухехри, 
а къыхихам дагъуэ ирищIэкIыурэ 
егъэтIылъыж. АдэIуэкIэ макIуэри, 
Ашабэм езым и щхьэ тырку ферс 
цIыкIу къыхуещэхуж. Ар бгъунжу зыщ-
хьэрегъэсри, къызэралъхурэ зэрихьар 
ферс фIэкIа умыщIэну, зэм дрехуей, 
зэми ирехуэкIыж. Тыркурэ нэгъуейрэ 
пхузэхэмыгъэкIыу, езы лIым и нэгум 
зихъуэжащи, Мэрем дыди къэуIэб-
жьыжауэ абы хуоплъэкI.

Джэрыджэм нэгъуей псалъэ зытIущ 
нэхъыбэ хузэпыщэркъыми, мып сэ-
лъэххэну Миншакъ унафэ къызэры-
хуищIам тетщ. И гъусэм къыжриIэр 
ищIэ мыхъумэ, быхъ къыжьэдэмыкIыу 
бгъурытщ. Апхуэдэурэ бэзэрыр къы-
щIызэхакIухьым щхьэусыгъуэ иIэщ: 
Пафос зи гугъу къахуищIа лы щапIэ 
тыкуэн цIыкIурщ лIитIым иджыпсту 
 къалъыхъуэр. ХадэхэкI сатырхэм 
яблэкIрэ пэт, Мэрем къилъэгъуа 
бзылъ хугъитIыр игъэщIагъуэу:

- Мо тIур мыадыгэу си фIэщ хъур-
къым… 

Миншакъ абыхэм яхуоплъэкIри:
- Шэч мащIи къытумыхьэт абы!
 БзылъхугъитIым я зыр къэбэрдей-

хэм къаIуоплъэри:
- Алыхьым и нэлатыр къыфтихуэ! ЛIы 

зэрыхуэфащэу, ди щхьэр лIыгъэкIэ 
фхуэхъумакъым. Иджы мис, дыхэхэс 
къулейсызу жагъуэгъу бжьыхьэкIапэ 
дыщIокIуэдэж!

Хьэзабым и лейр зыгъэв бзылъху-
гъэм и гыбзафэ тхьэджэр лIитIым 
гулыпцIэ уIэгъэжьу якIуэцIыхуат. Аша-
бэр игъэгубжьауэ аратэкъым бзылъху-
гъэм и жыIэм… Зэ ужьыгугъуэу, лIы 
 хаужьыгуэ хабзэмэ, ар къызэрыхъу 
щIыкIэр и щхьэ-и псэкIэ лIым иджып-
сту къыпкърыхьауэ арт.

- Къэдлэжьатэкъым, ди шыпхъу, а 
къыдэбдзар, - щабэу къыдришеящ 
Миншакъ.

Бзылъхугъэми и жьэр адыгэбзэкIэ 
щIалъхьэри, бампIэжьыбзэкIэ къы зэ-
щIахыжати:

- Къэблэжьар пщхьэрыгъыжщ! А 
ферс Iушэр къыпщхьэрызыкъуам 
схуеупщIыж уи адыгэ пыIэм къыхи-
щIыкIамкIэ!

- ПсэлъэкIей умыхъу, ди шыпхъу. Дэ 
къэтлъыхъуэри фэ фхуэдэ гуэрщ. Са-
бийщ жумыIэмэ…

Бзылъхугъэр нэхъу-нэхъуу Ашабэм 
къыIуоплъэри, къызыфIимыгъэIуэхуу:

- ЗыкъэфщIэжамэ, Алыхьым и шы-
курщ!

XVII

Мамсыр Нэкъар Беслъэнейм къи-
кIыжауэ, мэхъуэш щIыналъэр зэ-
пичырт. Зэгуэпырт иджы жаней щIа-
лэр: здэщыгугъам щыщыIэкъым мы 
адыгэхэм я зэхэтыкIэр! Шум къэбэр-
дей пщы уэлийр къызэригъэгугъар - 
езыр зэрыхуейр (сыт езыр зэры-
хуейр?), адыгэр зэрыщытын хуейр а 
къыздикIухьа адыгэхэм я псэм щари-
гъуэтылIэртэкъым. Гупсысэм ихьырт 
Мамсырыр. Мэхъуэшри къызэпичри, 
пщэдджыжьыпэ пшагъуэу, кIэмыр-
гуейхэм я бгы лъапэ Iуащхьалъэхэм 
нэблэгъат жаней абрэджыр.

Шылъэ макъыр жыжьэ джэуэрэ 
пщэдджыжьыпэ уэмым хэжьыуэрт. А 
макъым екIупсу Мамсырым и гур 
зыщIыпIэкIэ къыщыпэджэжырт. А 
джэрпэджэжым щIэдэIуурэ, лIым 
нэхъри пIейтейр къытегуплIэрт. Нэ-
къар есат ищIа мурадым и Iэр техуэу. 
Ар зыпэрыхьар, гува-щIэхами, къе-
хъулIэрт. Дауи, и щхьэ и унафэ IэщIэ-
лъыжти, езырат Iуэхур зэлъытар, и лIы-
гъэрт зытеухуар. Иджыпстурей Iуэхур 
Iэджэми якIэрыщIащ, дэтхэнэм игу 
уихьэу къэбгъэушын! Къуэувэну пIэрэ 
адыгэхэр ХьэтIохъущокъуэм? Мам-
сырым зэригъэзахуэ хьисэпхэр зэпэ-
щIэувэжурэ зэгуэпыр бампIэм хуэ-
кIуэрт, бампIэм губжьыр къыщхьэди-
кIыхыжырти, ар зыхуэмыхьыну псэр 
шхыдэу къыщитхъырт. Арыххэуи лIым 
и псэм еущиен щIидзэрт. Абрэджт 
Мамсырыр. Губжьрэ бампIэкIэ ира-
щIыкIхэр, дауи, апхуэдэлIтэкъым. Нэ-
хъеиж щытыкIэ Iэджэрэ къикIат ар. 
Шылъэ макъымрэ бгъэч уIуэмрэ 
иджыпсту зэрызэпэжьууэм щIэдэIуурэ 
Нэкъар егупсысырт:

«Сыт къэпхьынур губжькIэ? Мо пша-
гъуэбэм IэштIым хуэбгъэдалъэри 

 угубжьри зэхуэдэщ. Мо пшагъуэр зэ-
рынэф-зэрыдэгум ещхьыркъабзэу, 
дэгу-бзагуэщ бампIэр. Сурэт сIэ щIэ-
зытхъахэри апхуэдэ дыдэу нэфщ». Нэ-
къар иджы щIодэIухь и гум къыпи-
дзыжынум. Абрэджым ещIэ: гум зэи 
жэуапыншэу къигъанэркъым лIыр зы-
гъэпIейтейхэр. Иджыпстуи мис:

«Иджыри къыздэсым адыгэ дунейм 
ухэмыбжьэхъуэжын пхузэфIэкIати… 
Сыт-тIэ иджы къэхъуар? Уезыхужьар 
лъэпкъ Iуэхуу щытми, сыт уи щхьэ за-
къуэкIэ апхуэдизу зыщIэбухыжыр?! 
УсцIыхужыркъэ сэ уэ? ТепыIэгъуэ умы-
щIэу уи щхьэр зыбохьэ. Пшагъуи 
 къешх-къеси псэгъэнщI зэи пщыхъур-
къым. Зы уз гуэрым сыт щыгъуи узэре-
хуэ. ЖылэщхьэрыкIыу дапщэщи укъ-
ре хуэкI… Къэзанокъуэм жиIар пщы-
гъупщат?.. Дыгъэр хэхауэ зы лъэпкъ-
къым зейр. Псоми я зэхуэдэ дыгъэщ 
ар. Зэщхьу йодэхащIэ, зэщхьу ятоп-
сэ…» Нэкъар ар имыдэу гум поп-
сэлъэж:

«Къэгъанэт! Кърым хъанхэми, а зы-
зы мыгъэнщIыж и зауэлIхэми, кърым 
тэтэр нэпсейхэми гуапэу ятепсэрэ?! 
Адыгэ бзылъхугъэ дапщэм я нэпс, 
адыгэ сабий дапщэм я гъащIэ Iыхьэ?! 
ЗагъэнщIыркъым… Лъы хуэлIэу хуей-
хэщ. Ахэра дыгъэр зытепсэр? Къэсей 
ефэндым уаз щиткIэ: «Алыхьым цIыху 
пэжхэр жэнэтым ишэнущи, гуэ ныхь-
лыхэр жыхьэнмэ дакъэу мафIэм пэ-
рилъхьэнущ», - жи. Ар пэжу щытмэ, 
сэри абыхэм сащыщыпсу сыда-
къэщ…»

«Гур зэрыкIуэдыкIыр и шэрхъщ» 
жиIащ пасэрей адыгэм. Нэкъар и 
щхьэкIэ игъэунэхуат а лъэпкъ Iущы-
гъэм и пэж пхъашэр. Къэсынущ а 
 губжь-шэрхъым дыщыхуэныкъуэжыну 
пIалъэри. Абыи и зэман иIэжщ.

Мамсырым и шыр хуищIэу хэпыр-
хъыкIри, лIым гупсысэ бэджыхъыр 
 зыпигъэщэтыжащ:

- Сыт, Тхъуэжьей, укъысщIопыр-
хъыхь ри? Уигу ирихьыркъэ си гупсы-
сэ? Уи щхьэ дахэшхуэм ирумыгъажэ сэ 
гукIэ хъэрэмэхъищэу зэпысщэ псор. 
КъыбгуроIуэ уэ, дауи, «хъункIэрэ 
 хъумэ» жыхуаIэр. Аращ сэри си 
гъуэры гъуазэр: «хъуатэмэ, хъункIэрэ 
хъунут!» е «хъункIэрэ хъунщ, хъууэ 
щытмэ…» Мыдэ, Тхъуэжьей, мы нэхущ 
пшагъуэр! АбыкIи дыкъэбзэжынукъым 
уэрэ сэрэ. Сыкъуаншэщ!.. Сурэт си унэ 
жьэгу измышауэ, ХьэтIатIи малъхъэ 
зыхуэзмыщIауэ… Иджы ХьэтIатI сэри 
дызэ хуэдэ насыпыншэщ. Дыщ хьэ-
закъуэщ тIури. Мэзым дыщы щIэ кIым, 
бгы тхы цIэм дыкIэрыхьэу ды дэтщ 
иджы, зы духеижын тфIэщIу! Сэ схуэдэ 
адыгэлI дапщэ, Тхъуэжьей, апхуэдэу я 
щхьэ зэрахьэу къуршым ихьэжар? Сэ 
къыс щыщIам ещхь е нэхъ Iеиж - я 
щхьэ гъусэрэ я бынрэ кърымхэм IэщIа-
хауэ? Пэлъэщаи щы Iэу къыщIэкIынщ, 
псори дэ тхуэдэу хьэхэбасэт-тIэ?!

Пшагъуэ псыIэм зызэлъэщIихыурэ 
зиукъэбзырт. Нэкъар Псыбей жылэм 
щынэблэгъам, пшагъуэ пытхъахуэхэм 
заущхъуэнтIыжри, тафэ псыIэм тепщ-
хьэ-тещатэурэ ныджэмкIэ екIуэсэ-
хакIэт. Шыми, къэбэдзэуэжауэ, и тхьэ-
кIумэ задэхэр зэблигъэплъырт, и кIэр 
къурыкъуу зэкIэщIипхъыурэ игъэ-
джэгурт.

Хьэлъэшхуэ гуэр дунейм щхьэща-
хыжа нэхъей, пшагъуэ нэужьым хьэ-
уар хуиту къызэщIэрыуащ. ПщIащэхэм 
уэфу уэсэпс тхьэгъу хьэлъэхэр къа-
пощэт. Псыбей пIэщIэжу зыщIыпIэкIэ 
мажэ: псы Iуфэ мывэкIэщхъхэм едэ-
мэкъауэурэ щIэшхыдыкIыжу зрехьэх. 
Бгъэ хэри хъуакIуэ-щакIуэ къежьащи, 
уэгум лъагэу щызэблоу. Языхэзхэм 
 хуарзэрэ пэт мывэ джэрэзу зыкъра-
гъэхуэхри, аргуэрыжьу уафэм есурэ 
зыщыщIа упс кIэж.

Шэджагъуэхуэплъэу иджы къулъ-
шыкъущ. МыпIащIэурэ зеIэт дыгъэм. 
Нэкъар дыгъэ лъагъуэм ироп лъэ, 
уафэм елъэIуныр и гупыжу шыр къы-
жьэдекъуэри, и Iэгухэр еIэт… арыххэуи 
щIогъуэжри, шым йолъэдэкъауэ. Мам-
сырыр егупсысырт: «Шэджагъуэ нэ-
мэзыр сщIынт… Си псэм къыбгъэ дэ-
кIыу зыхуэзгъэзэнт а ды мылъагъуу 
Къытщхьэщытым. Си гурыгъу узыр 
абы зыхищIатэмэ…»

Нэкъар и Iэгур шым и соку Iувым 
 дилъэурэ аргуэру йочэнджэщ:

- Уэ дауэ уеплърэ, Тхъуэжьей? Дэт-
хэнэм селъэIумэ нэхъыфI - ди Ды-
гъэмрэ муслъымэнхэм я Алыхьымрэ? 
СыкъэмыпцIащэрэт иджыри, бетэ-
мал! Сэ куэдыщэрэ сыкъыщыпцIащ 
мы гъащIэм. МызыгъуэгукIэ сумы-
гъэщхьэрыуэ, Тхъуэжьей. Ухьилэшыщ 
уэри, си къуэш! ЦIутI жумыIэу зыбу-
щэхуаи… Дыгъэри мес, губгъэн къыт-
хуищIу къоплъых. ИтIани, Сурэт и хьэ-
тыркIэ (уэ уощIэ Сурэт ислъам диныр 
залымыгъэкIэ къызэрырагъэщтар) 
 нэ мэзыр сщIынщ. Хэт ищIэрэ… Ди 
ефэнды нэмыхъусхэм зи гугъу ящI 
Алыхьым умыщIэххэу сызэхихынри 
хэлъщ…

Псынэм зэрынэсу абрэджыр къэу-
выIэри шыр мэз удзыпцIэм хиу тIыпщ-
хьащ, езыми андез къищтэри, къа-
блэмкIэ гъэзауэ уващ. Зыбжанэрэ 
къытригъазэу «Къулъхуолэр» хьэры-
пыбзэкIэ къибжа нэужь, лъэгуажьэ-
мыщхьэу тIысри адыгэбзэкIэ: «Дыгъэ-
ми емыщхьу, Алыхь лъэщ! СынолъэIу, 
сыхыумын уи гущIэгъум. Си лъэIур 
зэхэщIыкIи, Сурэт тхьэмыщкIэ сэрэ 
 гъуэгу къыдэт. Алыхь лъапIэ, уэ уощIэ 

Сурэт хуэзгъафIэ гухэлъым и къабзэр! 
СынолъэIу, Алыхь, Сурэт а здашам лей 
къыщытумыгъэхьэну! СынолъэIу Су-
рэт Iейм щыпхъумэну! Уи жьауэр щхьэ-
щыгъэт а пщащэм. СынолъэIу, Алыхь, 
дэ тIум ди насып зэхэплъхьэну. Лей 
къыткIэлъызезыхьэ кърымхэми да-
щыхъумэ, Алыхь лъапIэ! Къару къыт-
хэлъхьэ хъаныдзэм дрипэщIэувэну! 
Алыхь лъэщ, уэ зырщ къыздэзыщIэр 
си псэм нэхугъэрэ мурадыфIу илъыр. 
Уи пащхьэ лъагэми гукIэ сыщыкъаб-
зэщ».

Мамсырыр иджыри а зэрылъэгуа-
жьэмыщхьэт, и щIыбагъымкIэ шылъэ 
макъ къыщыIуам.

Тхъуэжьей пIейтейуэ щыщащ. Жа-
ней абрэджыр зэплъэкIыххакъым. И 
гупсысэм жыжьэу кIэлъылъаIуэурэ 
нэмэз зытрищIыхьа щIакIуэр ишы-
хьыж ри, итIанэщ шылъэ макъыр къыз-
дикIымкIэ зыщигъэзар.

- Мы сэ слъагъур! Нэкъар?! Iичрам 
къэпхьыжауэ ара? Нэмэз уощIри, - 
жыг гуэрэным шууэ къыхэкIа Абрэдж 
Мырзэбэч хъурджауэри ауанри зэ-
дигъэшэрыуэурэ къоблагъэ.

- Зэрыплъагъущ, Абрэдж и къуэ, - 
педзыж абы Нэкъар.

Мырзэбэч и лъэужьыр кIэщIу иIы-
гъыу нэгъуейр къэсри:

- Плъагъуркъэ а IэщэкIэ зэщIэузэ-
дауэ Алыхьым и пащхьэ иувар! - и за-
къуэу жримыIэфынур, Мырзэбэч къы-
къуогушхукIри, хуиту иреупцI дапщэ-
щи зыщышынэ жанейм.

- НтIэ, Алыхьырщ иджыпсту лъэгуа-
жьэмыщхьэу зи пащхьэ сыщылъэ -
Iуар, - игурэ и щхьэрэ зэтелъу, къопса-
лъэ Мамсырыр. 

Iэта-Ильяс нэбгъузкIэ йоджэбауэри, 
жаней абрэджыр щабэу Тхъуэжьей 
 хущIофиеж. Шыр зейм къыбгъэдо хьэ. 
Нэкъар лIитIыр зыфIимыгъэIуэхуу абы 
жреIэ:

- Шухэм фIэхъус епхыркъэ, си 
къуэш… 

Тхъуэжьей папщэу, и пэщхъыныр 
щи гъаджэкIэ, Мырзэбэчрэ Iэта-Ильяс-
рэ къэуIэбжьауэ зоплъыжри, тIури зэ-
кIэлъхьэужьу йопсых.

- Фыкъеблагъэ, фымыпIащIэу щыт-
мэ, - къопсалъэ жанейр.

Мырзэбэч ауаныщIу:
- Къэбэрдей адыгэ пцIыупсхэм я 

егъэблэгъэкIэ пщIыуэ ара? Сыти уи 
бысым мыгъуэ уэ? Убжэгъукъым, 
угъуа пэкъым.

- Дауэ сымыбжэгъурэт! - Нэкъар и 
IэплIэхэр зэщIехри, мэз щхъуантIэ 
уфафэмкIэ и щхьэр ещI. - Нэм къип-
лъыхьыр сищIщ. Си гъуапэщ икIи си 
тепIэнщ. Псори сэращ зейр. Аратэкъэ 
бысымыфIым и хъуэпсапIэр. Мыд-
рейуэ, къэбэрдей адыгэхэм уадэхьэ-
фыщIеину узэрыхэтыр - ар уи щхьэ 
зэрытебгъэуж шыпсэщ. Адрей уи 
шыпсэ гуэрхэм ещхьщ.

- Куэдыщэ жыбоIэ. Уэри, сэри, дызы-
тет мы щIыналъэри Кърымымрэ 
 Къаплъэн-Джэрий хъанымрэ яйщ. 
Мыдэ… дыгуващ, сишри йощIэкъуауэ. 
Дызэгъэхъуажэ шыкIэ, жаней. 

- Абрэдж и къуэ, уи напщIэм куэды -
Iуэ теплъхьэркъэ?! Зишрэ зи фызрэ 
зыхъуэжыр хэтми пщIэжрэт?

- Мамсыр и къуэ, Кърымыр пэщIэ-
щIэгъу зыщIахэм къатепсыхар пщIэ-
жыркъэ? Мы дуней хьэхум иджыри 
утетыну гугъэ пщIыуэ щытмэ…

- Мырзэбэч, хъанхэм зэрахьэ лейм  
уэ уримыуэркъ. Пэж жыпIэмэ, лъы-
гъажэншэу дызэпегъэIэ. Укъыспэ-
лъэщ рэ си уанэгу сыкъибдзмэ, укъыс-
текIуауэ арщи, уи жыIэр си унафэщ.

- Еплъыт абы къигупсысхэм!.. - Аб-
рэджыр дыхьэшхыпцIу Iэта-Ильяс хуо-
плъэкI.

- Уэ пхуэдэ-тIэ сэ къыспеIэр? Алы-
хьым адэкIи гъащIэ кIыхь къыуит, ауэ… 
зыплъагъужу къыщIэкIынкъым, Нэ-
къар! Узахуэщ. Дэ тIур дызэрыгъэлIы-
ну иухагъэнщ… Убыд, нэгъуей, уи шы 
IумпIэр. Сыгъэшэс уи шым.

Мырзэбэч шэч мащIи къытрихьэр-
тэкъым мо абрэдж къуэгъур тIэраб-
гъуу шым къызэрыриудыхынум: езыр 
Iэчлъэчрэ хьэлъэмэ, и Iэпщэхэр, Iэдэ 
дзэпкъыу, быдэмэ, и уанэгу щхьэнтэр 
зэгъмэ, и шы лъэрыгъыр жырмэ! 
Куэдрэ ар?!

Нэкъар шыбгым зредзэжри:
-Уи Iэижьыр си сэмэгурабгъуу къыс-

пэув!
- УIэсэмэгуу ара?
- Хьэуэ, си сэмэгури уэркIэ куэдыщэу 

арщ.
ШууитIыр зэрыжаIам хуэдэу зэпэу-

ващ, зэпикIуэтыжри, зыр адрейм хуэ-
кIуэурэ зэпеIэн щIадзащ. Абрэджыр 
цIыплъ-морафэу къызэщIэнащи, хьэ-
уа хуримыкъуу мэпапщэ. Мамсырыр 
жьы щIэтрэ IэкIуэлъакIуэу мэIэбэ. Нэ-
къар зыIэзыбжьэу зыщIидзщ, зэп-
хъуэтэкIыжри, зы еIэгъуэ кIэщIлъэщ-
кIэ мо лIы зэIэщIэлъышхуэр уанэгум 
кърипхъуэтат, арщхьэкIэ мо хьэлъэ-
Iуэр къыIэщIэщэтыжри, хьинтIыру 
щIым техуащ. Нэкъар и шыщхьэм зы-
кърегъэIуэнтIэжри, Мырзэбэч къызэ-
фIэ тIысхьэрэ пэт, щхьэщохьэ. Мод-
рейми шым къызэрыраудыхар бли гъэ-
цIэф тауэ:

- Си лъэпхъуамбэшхуэр ибгъэпкIа 
сфIощI, жаней!

- ЛъэпхъуамбэшхуэкIэ сыт пщIэжын, 
щхьэ пфIэмытмэ, - мэхъурджауэ аб-
рэджыр. - Шыр зейм емыкIумэ, хьэ-
рэмщ. Уи шы щIакъуэм ухуэфащэ 
дыдэщ иджы. Мыдэ, зылъыхи се-
гъэплъ… Мыра?

Мырзэбэч и жэуапым пэмыплъэу, 
Нэкъар еIэри лъэпхъуамбэ зэрытыпIэр 
и пIэ иригъэтIысхьэжащ.

Нэгъуейм и шыр хуиIыгъыу а къыз-
дыщина псынащхьэм игъэзэжащи, 
Мырзэбэч мэтхьэусыхэ:

- Аргуэру къыстекIуащ Мамсырыр. 
Зилажьэри уиш мыкIуэмытэжьырщ. 
Зэпытрэ зэкIэсу укIуэт псори… Сы-
мыщIэр - сиш щIакъуэм дауэ сы шэ-
сыжыну? Жыжьэ сихьынукъым абы и 
фIалъэм.

 Псынащхьэм зыщызыIэжьэ лIитIым 
Нэкъар ябгъэдохьэжри:

- СыщIэгъаплъэт иджы уи шым и 
лъэгум. ФIалъэ сэмэгурауэ фэ есп-
лъащ…

(КъыкIэлъыкIуэнущ).

Абдулаевэ Гульнарэ: «Истамбыл щыIэ Топ-Капе хьэрэмым 
ещхьу, кърым хъанхэм я хьэрэмхэм щызэхуашэсыртэкъым ду-
нейм и щIыпIэ зэмылIэужьыгъуэхэм къраша пщащэ дахэхэр. 
Кърым хъанхэм яIыгъ бзылъхугъэхэр хэплъыхьыпауэ къыхахт: 
мыхьэнэ иIэт ахэр къызыхэкIа лIакъуэм».

Пхъэхым хуэдэу сызэпех,

Къызэузми, си гуапэщ,
СрищIыкIми, сфIэлъапIэщ.

Уэ си узу, бетэмал,
ХыумыгъэщIыт

зы мэскъал.

Адыгэ псоми еуалIэ,
Псори зы щIыпIэ ешалIэ.

Уеуз хъумэ - заIэтынщ,
Уи хущхъуэгъуэр

хэт и фейдэ хэлъ абы?

ЗэрыцIалэми си узыр,
Сыхъужынутзэуэзэпсэу:

Си лъэпкъ мащIэр
зы хъужамэ,

Iуащхьэмахуэтлъагъужамэ!
Сирие,

Хъышние къуажэ.

Псыгуэнсу курыт школым и егъэджакIуэ

